
SQO‘SHILGAN QIYMAT 

SOLIG‘INI BUDJETDAN 
QAYTARISH TARTIBINI 
TAKOMILLASHTIRISH

Qurbonov Muxiddin Abdullayevich
PhD, O‘zbekiston Respublikasi Soliq qo‘mitasi huzuridagi

Fiskal instituti “Soliqlar va soliqqa tortish” kafedrasi dotsenti

Annotatsiуa: Ushbu maqolada 2020–2023-yillarda qo‘shilgan qiymat solig‘ini takomillashtirish bo‘yicha O‘zbekistonda 
amalga oshirilagan islohotlarning samaradorligi, tovarlar (xizmatlar) narxini shakllantirishda avtomatlashtirilgan tizimni 
qo‘shilgan qiymat solig‘ining ta’siri, qo‘shilgan qiymat solig‘i bo‘yicha zanjirning o‘zaro nomutanosibligi va soliq rejimi 
takomillashtirilishi ko‘rib chiqilgan.

Kalit so‘zlar: qo‘shilgan qiymat solig‘ini takomillashtirish, tovarlar (xizmatlar) narxiga ta’sir, zanjirning nomutanosibligi.
Abstraсt: This article discusses the effectiveness of reforms in Uzbekistan to improve the value added tax in 2020-2023, 
the impact of value added tax on the pricing of goods (services), the imbalance of the value added tax chain and the 
improvement of the tax regime.

Keу words: improvement of value added tax, impact on the price of goods (services), chain imbalance.
Аннотация: В данной статье рассматривается эффективность реформ, реализуемых в Узбекистане по совер-
шенствованию налога на добавленную стоимость в 2020-2023 годах, влияние автоматизированной системы на 
формирование цены товаров (услуг), налога на добавленную стоимость. рассмотрены дисбаланс цепочки налога 
на добавленную стоимость и совершенствование налогового режима.

Ключевые слова: совершенствование налога на добавленную стоимость, влияние на цену товаров (услуг), несба-
лансированность цепочки.

K I P I S H
Qo‘shilgan qiymat - bu iqtisodiy mohiyatiga ko‘ra sotilgan tovarlar, bajarilgan ishlar va ko‘rsatilgan xizmatlar 

qiymati bilan ishlab chiqarish jarayonida iste’mol qilingan tovarlar, xom ashyo va xizmatlar qiymati o‘rtasidagi 
farqning ifodasidir. Tabiiyki, ishlab chiqarish jarayonida, keyinchalik esa mehnat taqsimoti natijasida ma’lum 
mahsulot ishlab chiqarish va muomalalar jarayonida bir necha bosqichdan o‘tadi, toki u bozorga chiqarilgunga 
qadar bu bosqichlarning har birida qo‘shimcha qiymat yaratiladi.

Qo‘shilgan qiymat solig‘i jahon amaliyotida nisbatan yangi soliq hisoblanadi. U ilk bor Fransiyada XX 
asrning 50-yillari o‘rtalarida joriy etilgan va keyinchalik iqtisodiy taraqqiyotning turli bosqichlarida dunyoning 
turli burchaklarida ko‘plab mamlakatlarda bilvosita soliqqa tortishning asosiy shakliga aylangan.

Qo‘shilgan qiymat solig‘i bo‘yin tovlash qiyin bo‘lgan iste’molni soliqqa tortishdagi budjetga barqaror va 
kafolatli mablag‘lar oqimini ta’minovchi kuchli fiskal instrumentga aylandi. Shu bilan birga qo‘shilgan qiymat 
solig‘i mamlakatlarda bozor iqtisodiyotini soliqlar vositasida tartibga solish tizimida muhim taktik vosita sifatida 
ham qo‘llaniladi.

Bozor iqtisodiyoti rivojlangan aksariyat mamlakatlar uchun qo‘shilgan qiymat solig‘i korxonalar foyda solig‘i 
stavkalarini kamaytirish hisobiga budjet daromadlarining yo‘qotilishini qoplashning asosiy manbai hisoblanadi.

Davlat to‘g‘ri soliqlar stavkalarini pasaytirish va o‘z navbatida budjet daromadlarida iste’mol solig‘i ulushini 
ko‘paytirish orqali milliy kapital va xususiy tashabbuslarga investitsiyalarni, daromadni soliqqa tortishni erkin-
lashtirishni va o‘zini-o‘zi tartibga soluvchi bozor mexanizmlarini rag‘batlantiradi.

M A V Z U G A  O I D  A D A B I Y O T L A R  T A H L I L I
Qo‘shilgan qiymat solig‘inining iqtisodiy mohiyati, uning tovarlar (xizmatlar) narxiga ta’siri bo‘yicha ilmiy 

izlanishlar olib borgan xorijlik iqtisodchi olimlardan A.Smit, Dj.M.Keyns, Dj.S.Mil, I.Karayevalarni ko‘rsatish 
mumkin. Mamlakatimiz olimlaridan Sh.Toshmatov, T.Malikov, F.Sharipov, M.Komilovlar tomonidan qo‘shilgan 
qiymat solig‘ining takomillashtirilishi, respublikada amal qilish mexanizmi, uning tashqi savdo faoliyatiga ta’siri, 
soliq yukiga ta’siri etuvchi omillar, soliq ma’murchiligini samarali tashkil etish masalalarini o‘rganishga oid ilmiy 
izlanishlar olib borgan.

Bugungi kunda respublikadagi ishlab chiqarish va xizmat ko‘rsatish sohalarida qo‘shilgan qiymat solig‘i 
bo‘yicha zanjirda uzulishlar mavjudligi, imtiyozlar ko‘pligi, davlat tomonidan ijtimoiy ahamiyatga molik tovarlar 
narxlari tartibga solinishi va turli soliq rejimlari (aylanmadan soliq, yakka tartibdagi tadbirkorlarga qat’iy belgi-
langan soliq) mavjudligi tovarlar (xizmatlar) narxiga o‘z ta’sirini o‘tkazmoqda.

T A H L I L  V A  N A T I J A L A R
Qo‘shilgan qiymat solig‘ining (keyingi o‘rinlarda – soliq) salbiy farq summasini qoplash, shu jumladan, 

boshqa soliqlar bo‘yicha qarzdorlikni uzish hisobiga qoplash Soliq kodeksiga va Vazirlar Mahkamasining 2020-
yil 14-avgustdagi 489-son qaroriga 1-ilovada Nizomga keltirilgan sxemaga muvofiq amalga oshiriladi.

Ushbu Nizom maqsadlarida qoplanishi lozim bo‘lgan soliq summasi deganda Soliq kodeksiga muvofiq 
aniqlanadigan, tovarlarni (xizmatlarni) realizatsiya qilishga doir operatsiyalarning soliq bazasidan hisoblab 
chiqarilgan soliq summasi bilan olingan tovarlar (xizmatlar) bo‘yicha hisobga olinadigan soliq summasi o‘rtasi-
dagi salbiy farq tushuniladi.

Bunda xorijiy davlatlarning O‘zbekiston Respublikasida akkreditatsiyadan o‘tgan diplomatik vakolatxo-
nalari, konsullik muassasalari va ularga tenglashtirilgan tashkilotlari, shuningdek, mahsulot taqsimotiga oid 
bitim ishtirokchilari uchun O‘zbekiston Respublikasi hududida sotib olingan tovarlar (xizmatlar) bo‘yicha yet-
kazib beruvchilarga tovarlar (xizmatlar) qiymatida to‘langan soliq summasi tushuniladi.

Soliq summasining qoplanishi soliq to‘lovchining ushbu Nizomga 2-ilovaga muvofiq shakldagi qo‘shilgan 
qiymat solig‘ining qoplanishi lozim bo‘lgan summasini qaytarish to‘g‘risidagi arizasi asosida amalga oshiriladi.

Ariza soliq to‘lovchi hisobga olingan joydagi soliq organlariga soliq to‘lovchining shaxsiy kabineti orqali 
taqdim etiladi.

1-rasm: Qo‘shilgan qimat solig‘i summasini qaytarish jarayoni

Xizmatlarni realizatsiya qilish joyi O‘zbekiston Respublikasi hududi deb e’tirof etilmagan holatlarda kon-
trakt hamda xorijiy xaridor tomonidan ko‘rsatilgan xizmatlar uchun to‘lov amalga oshirilganligini tasdiqlovchi 
bank ko‘chirmasi ushbu xizmatlar haqiqatda realizatsiya qilinganligini (ko‘rsatilganligini) tasdiqlovchi hujjatlar 
hisoblanadi. Bunda, vositachilik shartnomasiga asosan vositachining (agentning) vositachilik haqi summasi 
ko‘rsatilgan xizmatlar uchun komitent hisobidan vositachiga kelib tushgan summadan ushlab qolinganligini 
tasdiqlovchi hisobot (bajarilgan ishlar to‘g‘risidagi dalolatnoma) taqdim etiladi1.

1 Qurbonov Muxiddin Abdullayevich. (2023). davlat xaridlari jarayonlarini tashkil etish va boshqarishda axborot kommunikatsiya tex-
nologiyalarni takomillashtirish. World Scientific Research Journal, 16(1), 170–177. Retrieved from http://wsrjournal.com/index.php/
wsrj/article/view/2715

lardan tashqari), kontrakt hamda xorijiy xaridor tomonidan ko‘rsatilgan xizmatlar uchun to‘lov amalga oshiril-
ganligini tasdiqlovchi bank ko‘chirmasi ushbu xizmatlar haqiqatda realizatsiya qilinganligini tasdiqlovchi hujjatlar 
hisoblanadi.

2-rasm: Qo‘shilgan qimat solig‘i summasini qaytarish to‘g‘risidagi arizani ko‘rib chiqish jarayoni

Eksport operatsiyalari bo‘yicha soliq summasi o‘rnini qoplash to‘g‘risidagi arizaga quyidagi hujjatlar ilova 
qilinadi:

● kontrakt (kontraktning belgilangan tartibda tasdiqlangan ko‘chirma nusxasi);

● tovarlarni chiqarishni amalga oshiruvchi bojxona organining tovarlarni O‘zbekiston Respublikasi bojxona 
hududidan olib chiqish uchun belgisi qo‘yilgan bojxona yuk deklaratsiyasi;

● O‘zbekiston Respublikasining bojxona hududidan o‘tkazish punktida joylashgan bojxona organining 
tovarlar belgilangan mamlakatga jo‘natilganligini tasdiqlovchi belgisi qo‘yilgan, tovarga ilova qilinadigan 
hujjatlar;

● tovarlar eksportga vositachi (ishonchli vakil) orqali vositachilik (topshiriq) shartnomasi bo‘yicha realizat-
siya qilinganda eksportni tasdiqlash uchun komitent (ishonch bildiruvchi) tomonidan qo‘shimcha tarzda 
soliq to‘lovchining vositachi yoki ishonchli vakil bilan tuzilgan vositachilik shartnomasi yoki topshiriq 
shartnomasi (shartnomaning ko‘chirma nusxasi);

● yo‘lovchilar, bagajlar, yuklar va pochtani xalqaro yo‘nalishda tashish bo‘yicha xizmatlar realizatsiya qilin-
ganda – ushbu Nizomga 5-ilovaga muvofiq shaklda to‘ldirilgan yo‘lovchilar, bagajlar, yuklar va pochtani 
xalqaro yo‘nalishda tashish bo‘yicha yagona xalqaro tashish hujjatlari reyestri;

● valyuta mablag‘lari tushganligini tasdiqlovchi bank ma’lumotnomasi;

● Nizomga 6-ilovaga muvofiq shakldagi tovarlar eksport qilinganligi va valyuta mablag‘lari tushganligi 
to‘g‘risidagi ma’lumotlar;

● tovarlar eksport qilinganligini tasdiqlash uchun amalga oshirilayotgan faoliyatning turiga qarab boshqa 
hujjatlar.

Agar ushbu bandning ikkinchi-oltinchi xatboshlarida ko‘rsatilgan hujjatlar Tashqi savdo operatsiyalarining 
yagona elektron axborot tizimida mavjud bo‘lsa, mazkur hujjatlarni soliq organiga taqdim etish talab etilmaydi.

QQS mavjud bo‘lgan deyarli barcha mamlakatlarda ushbu soliqdan daromad orttirishga urinadigan 
uyushgan firibgarlikka qarshi kurash olib boriladi. Mazkur materialda QQS borasidagi firibgarliklar turlarini tas-
niflashga, ularga qarshi kurashish uchun mavjud vositalarni tahlil qilishga harakat qilinadi hamda ularni takomil-
lashtirishga oid chora-tadbirlar taklif etiladi.

QQS borasidagi firibgarliklar qanday zarar yetkazishi mumkin
Bunday firibgarliklar soliqlarni to‘lashdan bo‘yin tovlashda bo‘lgani kabi teng bo‘lmagan raqobatga va 

davlat budjeti daromadlarining kamayishiga olib keladi. Har yili Yevropada QQS borasidagi firibgarlik sxemalari 
ta’sirida 50 mlrd yevro davlat budjetiga tushmaydi – bu Gretsiya davlatining YAIM hajmiga teng summadir. 
Olingan foyda jinoiy guruhlarda qolib, legal iqtisodiyotga ziyon keltiradi va qonuniy faoliyat yuritadigan korxo-
nalarga zarar yetkazadi.

O‘zbekistonda QQS borasidagi firibgarliklar ko‘lami unchalik katta emas – dastlabki ma’lumotlarga ko‘ra, 
2020-yil avgustdan 2021-yil yanvarga qadar aniqlangan shubhali bitimlar bo‘yicha asoslanmagan tarzda 
hisobga olingan soliq summasi qariyb 1 trln so‘mni tashkil etgan.

2019-yilga qadar ushbu huquqbuzarliklar amalda qayd etilmagan, sababi QQS to‘lovchilar soni ko‘p 
bo‘lmagan. Soliq islohotlari natijasida so‘nggi 2 yil mobaynida ushbu soliqni to‘lovchilar soni 16 baravardan 
ko‘p oshgan, bu esa QQS borasida firibgarlik harakatlarining ko‘payishiga olib kelgan.

X U L O S A L A R  T A K L I F L A R
● qo‘shilgan qiymat solig‘ining narxga ta’sirini kamaytirish va sog‘lom raqobat muhitini yaratish bo‘yicha 

muddatsiz berilgan soliq imtiyozlarini bosqichma-bosqich bekor qilish;

● har xil uyushma va assotsiatsiyalar tarkibiga kirgan tashkilotlar uchun qo‘shilgan qiymat solig‘i bo‘yicha 
imtiyozlarni qayta ko‘rib chiqish;

● Qo‘shilgan qiymat solig‘ni qaytarish tizimini takomillashtirib, inson omilini kamaytirishga e’tibor qaratish 
shart;

● Qo‘shilgan qiymat solig‘ni qaytarish jarayonida avtomatlashtirilgan tizimi keng joriy etish shart.

